
KUMTESË PËR SHTYP 
 
Ambasadorja e ShBA-ve “dëgjon” studentët romë si ndajnë 
këndvështrimet e tyre  
 
Në prag të 8 prillit, ditës ndërkombëtare të romëve, Ambasadorja e ShBA-ve Xhillijan 
Millovanoviç u takua sot me një grup tetë anëtarësh të nxënësve të shkollave të mesme dhe 
universiteteve nga bashkësia rome për një diskutim energjik për një sërë çështjesh. 
 
 
“Këta njerëz të ri elokuent kanë mjaft për të thënë dhe mjaft për të kontribuuar për të ardhmen e 
Maqedonisë,” tha Millovanoviç. “Kjo ishte një mundësi për mua që ti dëgjoj ata duke i diskutuar 
planet e tyre personale si dhe këndvështrimet e tyre më të gjëra për ngjarjet aktuale.”   
 
Nxënësit dhe studentët janë të gjithë pjesëmarrës në programin e mbështetur nga qeveria e 
ShBA-ve i cili ka për qëllim të ndihmojë nxënësit dhe studentët romë të qëndrojnë në shkollë 
dhe të përmirësojnë të arriturat e tyre akademike. Përqindja e mbajtjes në shkollë të romëve 
është rritur në mënyrë dramatike; numri i romëve të cilët janë regjistruar në arsimin e mesëm 
është dyfishuar; dhe mbi 87% të studentëve universitarë në program kanë vazhduar me sukses 
në vitin tjetër akademik.   
 
Programi është në pajtim me Strategjinë nacionale të Qeverisë së Maqedonisë dhe Planin 
nacional për veprim për Dekadën e përfshirjes së romëve dhe është njëra nga disa projekte për 
arsim të zbatuara nga OJQ-të rome me mbështetjen e organizatave ndërkombëtare. Kur të 
zbatohet në tërësi Strategjia nacionale dhe Plani nacional për veprim nga ana e Qeverisë së 
Republikës së Maqedonisë, do të duhej të zgjerohen mundësitë për arsim, akomodim, kujdes 
shëndetësor dhe punësim për bashkësinë rome, duke ju mundësuar që më tërësisht të 
kontribuojnë dhe marrin pjesë në proceset demokratike në vend.  
 
8 Prilli është shpallur si dita ndërkombëtare e romëve në vitin 1971, në kongresin e parë të 
Unionit Romani në Londër. Është një ditë kur romët festojnë identitetin e tyre të përbashkët. 
Kultura rome është pjesë e trashëgimisë kulturore Evropiane dhe ka kontribuar gjithmonë në 
pasurimin e shoqërive Evropiane. Sot, në Evropë ka rreth 10 milion romë.  
 
SHËNIM PËR REDAKTORËT: 
 
Populli amerikan, përmes USAID, ka investuar më shumë se 450 milionë dollarë në Maqedoni 
që nga viti 1993. Aktualisht janë duke u zbatuar më shumë se 20 projekte me vlerë prej 30 
milion dollarë në vit. Këto projekte kanë për qëllim të përkrahin kalimin e Maqedonisë kah një 



 
 

 
 

demokraci multietnike të bazuar në treg të lirë. Këto përfshijnë iniciativa për përshpejtimin e 
rritjes ekonomike, zhvillim të institucioneve demokratike dhe arsimimin e qytetarëve për një 
ekonomi moderne. USAID siguron ndihmë  humanitare në më shumë se 100 shtete. Për më 
tepër informata vizitoni http://macedonia.usaid.gov.  
 

Programi për arsimimin e romëve (PAR) është i zbatuar nga Fondacioni Instituti shoqëri e hapur 
(FOSIM). Vlera totale e programit është 4.5 milion dollarë, ndërsa mbështetja nga ana e 
Agjencisë së ShBA-ve për zhvillim ndërkombëtar është 3.4 milion dollarë. Kontribuues të tjerë 
janë FOSIM: 700,000 dollarë; Fondacioni Zviceran Pestallozi:  300,000 dollarë; Ambasada 
Hungareze:  20,000 euro; OSBE: 70,000 dollarë. PAR siguron përkrahje tërësore arsimore për 
rininë rome në të gjitha nivelet e arsimimit (parashkollore, fillore, të mesme, dhe terciare), duke 
pasur për qëllim 5 vendbanimet rome (2 në Shkup, 2 në Kumanovë dhe 1 në Prilep); 10 shkolla 
fillore, 57 të mesme dhe 4 universitete në Maqedoni.  Një numër total prej 1264 nxënës dhe 
studentë romë përfitojnë në mënyrë të drejtpërdrejtë nga intervenimet e PAR (200 fëmijë romë 
parashkollorë, 740 të shkollave fillore, 260 të mesme dhe 64 të universiteteve). 

 

 
  

 
 
 
 
 
 


